
ᒪᓕᒐᓕᐅᖅ̀ᑏᑦ ᐅᐸᑦᓯᒪᔪᑦ: 
ᑕᐃᕕᑎ ᐊᕿᐊᕈᖅ, ᐸᐅᓗᓯ ᐊᕿᐊᕈᖅ, ᑑᓂ 
ᐋᖁᐊᖅ, ᐹᐱ ᐊᓇᕕᓗᒃ, ᐱᑦᓯᐅᓛᖅ ᐳᕉᔅᑐ, ᐹᒥᓚ 
ᒍᕌᔅ, ᔪᐊᔾ ᕼᐃᒃᔅ, ᑕᐃᕕᑎ ᔪᐊᓇᓯ, ᔪᐃᓕ 
ᖃᐃᕐᓂᖅ, ᒥᐊᓕ ᕿᓕᖅᑎ, ᖁᐊᓴ ᑯᓱᒐᖅ, ᐋᑕᒻ 
ᓚᐃᑦᓯᑑᓐ, ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᒫᒡᒍᓚ 
ᓇᑲᓱᒃ, ᑭᐊᕋᓐ ᓄᑕᕋᖅ, ᑖᓂᐅ ᖃᕝᕕᒃ, ᔪᐊᓇ 
ᖁᐊᓴ, ᐃᓇᒐᔪᒃ ᖂᕿᐊᖅ, ᐋᓕᒃᓵᓐᑐ ᓴᒻᒧᖅᑐᖅ, ᔫ 
ᓴᕕᑲᑖᖅ, ᑯᕋᐃᒃ ᓯᒪᐃᓚᒃ. 
 
>>ᑲᑎᒪᓯᒋᐊᖅᑐᑦ 14:29-ᒥ 
 
ᐃᒃᓯᕙᐅᑕᖅ (ᑑᓂ ᐋᖁᐊᖅ)(ᑐᓵᔨᑎᒍᑦ): ᑲᑎᒪᓂᖅ 
ᓄᓇᕗᒻᒥ ᓯᕗᓕᖅᑎᓂᒃ ᑲᑎᒪᐅᑎᖃᕐᓂᖅ 
ᐱᒋᐊᖁᓕᖅᑲᕋ. ᑐᔅᓯᐊᖅᑲᐅᒐᑦᑕ ᐃᑲᕐᕋᖅ 
ᐊᓂᒍᖅᓯᒪᓕᖅᑐᖅ. ᓴᓐᖏᔪᐊᓘᕙᓪᓚᐃᖅᑲᐅᒻᒪᑦ 
ᓈᒻᒪᓂᐊᖅᐸᓪᓚᐃᔪᖅ ᐅᓪᓗᒥᒫᒧᑦ. 
 
>>ᐃᒡᓚᖅᑐᑦ 
 

ᐊᖏᖅᑕᐅᓂᖓ ᑲᑎᒪᔾᔪᑎᒃᓴᖅ 
 
ᑕᐃᒪᐃᒋᐊᖃᕋᒪ ᐊᐅᓚᑦᑎᒋᐊᖃᖅᑐᖓ ᓄᓇᕗᒻᒥ 
ᓯᕗᓕᖅᑎᓂᒃ ᑲᑎᒪᐅᑎᖃᕐᓂᕐᒥᒃ. ᑖᒃᑯᐊ 
ᒪᓕᓐᓂᐊᖅᑕᕗᑦ ᐸᐃᑉᐹᒦᑦᑐᑦ ᐱᓯᒪᔭᐃᓐᓇᕆᔭᓯ. 
ᖃᓄᖅ ᓂᕈᐊᕐᓂᐊᕐᒪᖔᔅᓯ ᓇᓗᓇᐃᖅᓯᓯᒪᔪᑦ. 
ᑖᒃᑯᐊ ᐊᖏᖅᑕᐅᓯᒪᔪᐃᑦ ᒪᓕᒐᓕᐅᖅᑎᓕᒫᑦ 
ᑲᑎᒪᔨᖏᓐᓄᑦ. ᒪᓕᓐᓂᐊᖅᑕᓯ ᐃᓕᔅᓯ 
ᓵᖓᓃᑦᑐᐃᓐᓇᐅᔪᑦ. 
 
ᐊᖏᖅᑭᓰ ᑲᑎᒪᔾᔪᑎᑦᓴᑦ ᐊᑐᕐᓂᐊᕐᓗᑎᒍᑦ ᑖᒃᑯᐊ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᓂᕈᐊᕋᒃᓴᓐᖑᖅᑎᑦᓯᓂᖅ ᒥᓂᔅᑕᒃᓴᒧᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 
ᓂᕈᐊᖅᐸᓪᓕᐊᓂᕐᒨᓐᖑᓱᓕᕋᑦᑕ 
ᑲᑎᒪᔨᕈᖃᑕᐅᓂᐊᖅᑐᒥᒃ ᐊᐅᓚᑦᑎᔨᐅᔪᓄᑦ.  
 

ᐊᑕᖏᖅᑐᑎᒃ ᓂᕈᐊᕋᔅᓴᓕᐊᖑᔪᐃᑦ 5 ᒥᓂᔅᓯ 
ᓂᓪᓕᐊᕕᖃᕈᓐᓇᓐᖑᓱᑦᑐᐃᑦ.  
 
ᐃᖅᑲᐃᑎᒋᐊᖅᑲᔅᓯ ᓂᕈᐊᕋᔅᓴᓕᐊᖑᒍᕕᑦ 
ᑕᕝᕙᑦᑕᐅᑎᒋ ᓇᓗᓇᐃᖅᓯᒋᐊᖃᖅᑐᑎᒃ 
ᐊᖏᕐᒪᖔᖅᐱᐅᒃ ᐋᒡᒑᕐᒪᖔᖅᐱᐅᓪᓘᓐᓃᑦ 
ᓂᕈᐊᕋᔅᓴᓕᐊᖑᔾᔪᑏᑦ.  
 
ᒫᓐᓇ ᒪᑐᐃᖓᓕᖅᑯᖅ ᓂᕈᐊᕋᔅᓴᓕᐅᕈᒪᔪᓄᑦ. ᒥᔅᑕ 
ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᓂᕈᐊᕋᔅᓴᓕᐊᕋ ᑯᕋᐃᒡ 
ᓯᒪᐃᓚᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᒪᓕᒐᓕᐅᖅᑎ ᓯᒪᐃᓚᒃ ᐊᖏᖅᑭᐅᒃ 
ᓂᕈᐊᕋᔅᓴᓕᐊᕆᔾᔪᑏᑦ? 
 
ᓯᒪᐃᓚᒃ (ᑐᓵᔨᑎᒍᑦ): ᐄ. ᐊᖏᖅᑕᕋ. ᖁᔭᓐᓇᒦᒃ, 
ᐅᖃᖅᑏ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᒪᓕᒐᓕᐅᖅᑎ ᐊᖏᖅᑐᖅ ᓂᕈᐊᕋᔅᓴᓕᐊᖑᒻᒪᑦ. 
ᓂᕈᐊᕋᔅᓴᓕᐅᕈᒪᔪᖃᕆᕚ? 
ᒥᔅᑕ ᓴᒻᒧᖅᑐᖅ. 
 
ᓴᒻᒧᖅᑐᖅ (ᑐᓵᔨᑎᒍᑦ): ᓂᕈᐊᕋᔅᓴᓕᐊᕋ ᓵᓚᒪᓐ 
ᒪᓕᑭ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ ᒪᓕᑭ, 
ᐊᖏᖅᑭᐅᒃ ᓂᕈᐊᕋᔅᓴᓕᐊᖑᔾᔪᑏᑦ? 
 
ᒪᓕᑭ (ᑐᓵᔨᑎᒍᑦ): ᐊᖏᖅᑕᕋ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ 
ᐊᖏᖅᑐᖅ ᓂᕈᐊᕋᔅᓴᓕᐊᖑᒻᒪᑦ. 
ᓂᕈᐊᕋᔅᓴᓕᐅᒃᑲᓐᓂᖅᑐᖃᕈᒪᒋᕚ? ᒥᔅᑕ ᖂᑭᐊᖅ. 
 
ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᓂᕈᐊᕋᔅᓴᓕᐊᕆᒍᒪᔭᕋ ᐃᖃᓗᐃᑦ-ᓯᓈᒥᑦ ᔮᓇᑦ 
ᐳᕉᔅᑐ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ 
ᓂᕈᐊᕋᔅᓴᓕᐊᖑᔾᔪᑏᑦ. 
 
ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐋᒡᒑᖅᑕᕋ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ 
ᐋᒡᒑᖅᑐᖅ ᓂᕈᐊᕋᔅᓴᓕᐊᖑᓂᕐᒥᓂᒃ. 
ᓂᕈᐊᕋᔅᓴᓕᐅᕈᒪᔪᖃᕆᕚ? ᒥᔅ ᐳᕉᔅᑕ. 
 
ᐳᕉᔅᑐ (ᑐᓵᔨᑎᒍᑦ): ᓂᕈᐊᕋᔅᓴᓕᐊᕋ ᒥᔅᑕ ᓴᕕᑲᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ 
ᐊᖏᖅᑭᐅᒃ ᓂᕈᐊᕋᔅᓴᓕᐊᖑᔾᔪᑏᑦ? 
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 
ᐊᖏᖅᑐᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ 
ᐊᖏᖅᑐᖅ ᓂᕈᐊᕋᔅᓴᓕᐊᖑᔾᔪᑎᒥᓂᒃ. 
ᓂᕈᐊᕋᔅᓴᓕᐅᕈᒪᔪᖃᕈᒪᒋᕚ ᓱᓖ? ᒥᔅᑕ ᖂᑭᐊᖅ. 
 
ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓂᕈᐊᕋᔅᓴᓕᐊᕋ 
ᔪᐊᔾ ᕼᐃᒃᔅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ ᐊᖏᖅᑲ 
ᓂᕈᐊᕋᔅᓴᓕᐊᖑᔾᔪᑎᒥᓂᒃ?  
 
ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐋᒡᒑᖅᑕᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 
ᓂᕈᐊᕋᔅᓴᓕᐅᖅᑐᖃᒃᑲᓐᓂᕈᒪᕚ? ᖁᔭᓐᓇᒦᒃ. 
ᐱᑕᖃᕈᓐᓃᕐᖓᑦ ᓂᕈᐊᕋᔅᓴᓕᐅᕈᒪᔪᖃᕈᓐᓃᕐᖓᑦ. 
ᒫᓐᓇ ᓂᕈᐊᕋᔅᓴᐃᑦ ᓂᓪᓕᐊᕕᖓᓅᓐᖑᓱᓕᕐᒥᒐᑦᑕ 
ᐃᓛᒃᑯᑦ 5 ᒥᓂᔅᓯ ᓂᓪᓕᐊᕕᔅᓴᖃᓐᖑᓱᑦᑐᓯ. 
ᑲᔪᓯᒋᐊᕐᓗᑕ ᐃ, ᐅ, ᐊ, ᖃᓪᓗᓈᑎᑐᑦ ᒪᓕᓪᓗᒋᑦ 
ᐊᑎᕈᑎᖏᑎᒍᑦ. ᒥᔅᑕ ᒪᓕᑭᒃ. 
 
ᒪᓕᑭ (ᑐᓵᔨᑎᒍᑦ): ᓂᑯᕕᓪᓗᖓ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ 
ᖁᔭᓐᓇᒦᒃ ᐊᓕᒃᓵᓐᑐ ᓂᕈᐊᕋᒃᓴᓐᖑᖅᑎᑦᑎᓵᕐᒪᑦ. 
 
ᐱᓕᕆᐊᕆᖃᑦᑕᕐᓂᑯᒃᑲᓂᒃ ᐅᖃᐅᓯᖄᓪᓚᓐᓂᐊᕋᒪ 
ᒪᓕᒐᓕᕆᔨᐅᖃᑦᑕᕐᓂᑰᓪᓗᖓ ᓇᐅᔮᓂᑦ ᓄᓇᓕᓐᓂ 
ᐸᓖᓯᕋᓛᖑᓪᓗᖓ ᐊᒻᒪ 
ᑲᑎᒪᔨᐅᖃᑦᑕᕐᕕᖃᐅᕐᓂᑰᓪᓗᖓ ᖃᔅᓯᐊᓗᓐᓂᒃ 
ᕼᐊᒻᓚᒃᑯᓐᓂᑦ ᑲᑎᒪᔨᐅᖃᑦᑕᕐᓂᑰᓪᓗᖓ 
ᒪᐃᔭᐅᖃᑦᑕᓚᐅᖅᓯᒪᓪᓗᖓᓗ. ᐊᒻᒪ ᐃᓕᓐᓂᐊᕕᖕᒥ 
ᐃᓅᓯᓕᕆᓂᕐᒥᒃ ᐱᓕᕆᐊᖃᓚᐅᖅᓯᒪᓪᓗᖓ ᖁᓖᑦ 
ᐊᕐᕌᒍᑦ. ᐊᒻᒪ 

ᓇᒻᒥᓂᖁᑎᖃᓚᐅᖅᑐᖓ ᐊᐅᓪᓚᐅᔾᔨᔨᐅᓪᓗᖓ 
ᓇᖕᒥᓂᖁᑎᒋᓪᓗᒍ. ᐊᒻᒪ ᐱᖏᓐᓇᖅᑐᓕᕆᔨᓂᒃ 
ᐃᒃᓯᕙᐅᑕᐅᖃᑦᑕᕐᓂᑰᓪᓗᖓ ᐊᒻᒪ 
ᑲᑎᒪᔨᑐᐃᓐᓇᐅᖃᑦᑕᕐᓂᑰᓪᓗᖓ 
ᐱᓕᕆᐊᕆᖃᑦᑕᕐᓂᑯᒋᓪᓗᒋᑦ ᑕᓪᓕᒪᓄᑦ ᐊᕐᕌᖑᓄᑦ. 
ᐃᒡᓗᓕᕆᔨᒃᑯᓐᓄᑦ ᐊᑕᐅᓯᖅ ᐊᑯᓂᐅᓂᓕᒃ 
ᑲᑎᒪᔨᐅᓗᓂ ᑲᑎᒪᔨᐅᓂᑰᓪᓗᖓ ᖃᓄᖅ 
ᐊᐅᓚᔾᔪᓯᖏᑦ ᖃᐅᔨᒪᑦᓯᐊᓕᖅᖢᒋᑦ 
ᐱᓕᕆᐊᕆᖃᑦᑕᕐᓂᑰᓪᓗᒋᑦ ᐊᒻᒪ 
ᐃᖅᑲᓇᐃᔮᖃᓚᐅᖅᓯᒪᒋᓪᓗᖓ ᐅᔭᕋᑦᑕᕆᐊᓂᒃ 
ᐊᐅᓚᑦᑎᔨᐅᓪᓗᖓ. 
 
ᐱᓕᕆᐊᕆᔭᕆᐊᓖᑦ ᐱᓕᕆᐊᕆᔪᓐᓇᖅᖢᒋᑦ 
ᓱᓇᑐᐃᓐᓇᐅᒐᓗᐊᖅᐸᑦ ᐆᒃᑐᕈᓐᓇᖅᖢᖓ. ᐊᒻᒪ 
ᐊᒃᓱᕈᕐᓇᖅᑑᒐᓗᐊᓂᒃ ᑲᒪᔪᓐᓇᖅᖢᖓ 
ᑲᒪᒋᖃᑦᑕᕐᓂᑰᓪᓗᒋᑦ ᐱᓕᕆᐊᕐᒪ 
ᐃᓗᐊᓃᖃᑦᑕᕐᓂᑰᖕᒪᑕ ᑕᒪᒃᑯᐊ ᐊᒃᓱᕈᕐᓇᖅᑐᐃᑦ 
ᓱᓇᑐᐃᓐᓇᐃᑦ. ᐃᓅᓯᓕᕆᓂᐅᑉᐸᑦ ᓄᓇᓕᖕᓂ 
ᓯᕗᓕᖅᑎᐅᓂᕐᒧᑦ ᐱᓕᕆᐊᒃᓴᐅᑉᐸᑦ ᑖᒃᑯᐊ 
ᑲᒪᒋᓯᒪᔭᐃᓐᓇᕆᓪᓗᒋᑦ. ᓱᓇᑐᐃᓐᓇᐃᑦ 
ᐊᒃᓱᕈᕐᓇᖅᑐᑦ ᐱᓕᕆᐊᕆᓂᑰᓪᓗᒋᑦ. ᐊᒻᒪ 
ᐋᖅᑭᐅᒪᑎᑦᑎᓇᓱᒍᓐᓇᖅᖢᖓ ᐱᓕᕆᐊᖑᔪᓂᒃ. 
ᑐᐊᕕᕐᓇᖅᑑᒃᐸᑦ ᑐᐊᕕᕐᓇᓗᐊᓐᖏᑉᐸᑦ 
ᑲᒪᒋᔪᓐᓇᖅᖢᒋᑦ ᑕᒪᐃᓐᓄᑦ. ᐊᒻᒪ ᓄᓇᕗᒻᒥᐅᓂᑦ 
ᐃᑲᔪᖅᑐᐃᑦᓯᐊᒍᒪᒐᒪ ᑭᒡᒐᖅᑐᐃᓗᖓ 
ᓄᓇᕗᒻᒥᐅᓂᑦ ᐊᒻᒪ ᑭᒡᒐᖅᑐᖅᑕᒃᑲ ᓱᓕ 
ᑭᒡᒐᖅᑐᐃᓐᓇᕐᓂᐊᖅᖢᒋᑦ ᓴᓪᓕᕐᓗ ᓇᐅᔮᓗ. ᑖᒃᑯᐊ 
ᐱᓕᕆᐊᕆᔪᓐᓇᖅᖢᒋᑦ. ᐊᒻᒪ ᐊᖏᖅᓯᒪᓪᓗᖓ 
ᑖᒃᓱᒧᖓ ᐱᓕᕆᐊᖃᕈᒪᓪᓗᖓ. ᐃᓚᒃᑲᓗ 
ᐊᖏᖅᓯᒪᑦᑎᐊᖅᖢᑎᒃ ᑕᐃᒪᓐᓇᐅᖕᒪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ ᑕᐃᒪ 
ᑭᖑᓪᓕᕐᒧᑦ ᓂᕈᐊᕋᔅᓴᐅᒻᒥᔪᒧᑦ, ᒥᔅᑕ ᓴᕕᑲᑖᖅ. 
 

ᓴᕕᑲᑖᖅ: ᒪ’ᓇ ᐅᖃᖅᑎᑦᓯᔨ. ᑖᓐᓇ ᒥᓂᔅᑕᒧᑦ 
ᒫᓐᓇ ᐆᑦᑐᖅᑐᖓ. ᖃᐅᔨᒪᔪᖓ ᑖᓐᓇ 
ᐱᓕᕆᐊᕆᔫᓪᓗᐊᓪᓚᕆᒃᑲᒃᑯ ᒥᓂᔅᑕᐅᓯᒪᓪᓗᖓ. 
ᑖᒃᑯᐊ ᒥᓂᔅᑕᐅᕼᐃᕝᕕᒋᒻᒥᔭᒃᑲ ᓄᓇᓕᖕᓄᑦ 
ᒐᕙᒪᓄᓪᓗ ᐱᔨᑦᑎᖅᑏᑦ, ᐊᕙᑎᓕᕆᔨᒃᑯᑦ, 
ᐃᓄᓕᕆᔨᒃᑯᑦ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
ᑯᐊᐳᕇᓴᓐᖓ, ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ 
ᐃᖏᕐᕋᔪᓕᕆᔨᒃᑯᓪᓗ. ᐊᒻᒪ 
ᐃᓕᓐᓂᐊᕆᐊᖃᕋᔭᓐᖏᖦᖢᖓ ᑖᓐᓇ 
ᐱᓕᕆᐊᕆᓯᒪᒐᒃᑯ ᑖᓐᓇ ᒥᓂᔅᑕᓂᑦ ᐅᑭᐅᑦ 
ᐱᖓᓲᔪᖅᑐᓄᑦ. 
 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᓂᕈᐊᕋᔅᓴᐅᒐᓱᑦᑐᖓ 
ᐊᑐᖅᓯᒪᔭᒃᑲ ᐊᑐᕐᓗᒋᑦ ᐱᔭᕇᖅᑕᐅᒋᐊᓕᓐᓂᒃ 

ᐱᔭᕇᑦᑎᐊᖃᑦᑕᕈᓐᓇᕋᒪ ᐱᖓᓲᔪᖅᑐᓂᒃ ᐊᕐᕌᒍᓂᒃ 
ᒥᓂᔅᑕᐅᓯᒪᔪᖓ ᐊᔾᔨᒌᓐᖏᑦᑐᓂᒃ 
ᒥᓂᔅᑕᐅᖃᑦᑕᖅᓯᒪᓪᓗᖓ ᒫᓐᓇ 
ᒪᓕᒐᓕᐅᖅᑎᐅᓯᒪᓕᖅᑐᖓ 2013-ᒥᓂᑦ. 
ᑕᒪᒃᑮᓐᓂᒃ ᐅᕙᓂ ᐃᔅᓯᕚᖃᑦᑕᖅᓯᒪᔪᖓ 
ᒪᓕᒐᓕᐅᖅᑎᑐᐃᓐᓇᐅᓪᓗᖓ ᒥᓂᔅᑕᐅᓪᓗᖓᓗ. 
ᑕᒪᒃᑮᒃ ᐊᑐᖅᓯᒪᒐᒃᑭᒃ ᐊᒻᒪ 
ᑐᓴᐅᒪᑎᑦᑎᑦᑎᐊᓲᖑᔪᖓ ᑕᒪᒃᑮᓐᓂᒃ. 
 
ᐅᕙᓂ ᑲᑎᒪᕐᔪᐊᕐᕕᒻᒥ ᑭᐅᔭᐅᖏᓐᓇᖃᑦᑕᓂᐊᖅᑐᓯ 
ᑕᐃᒫᒃ ᑭᐅᔭᐅᔪᒪᓂᔅᓯᓐᓂᒃ 
ᑭᐅᑦᑎᐊᖃᑦᑕᔮᖅᑐᓴᐅᓐᖏᒃᑲᓗᐊᖅᑐᖓ ᑭᓯᐊᓂ 
ᑭᐅᒐᓱᐊᖏᓐᓇᖃᑦᑕᕋᔭᖅᑐᖓ ᓇᓕᐊᓐᓂᑐᐃᓐᓇᖅ 
ᑐᓂᓯᔭᐅᒍᒪ ᐱᓕᕆᕕᐅᔪᒥᒃ. ᑭᐅᔭᐅᑦᑕᕈᔅᓯ ᑕᕝᕙ 
ᐅᖃᐅᓯᕆᑐᐃᓐᓇᓐᖏᓪᓗᒍ ᑭᐅᒐᓱᓪᓗᒍ 
ᑐᓴᕆᐊᓕᖏᓐᓂᒃ 
ᑐᓴᖅᑎᒐᓱᓪᓗᒋᑦ, ᑐᓴᕈᒪᓐᖏᑕᖏᓐᓂᒃ 
ᑐᓴᖅᑎᑐᐃᓐᓇᕆᐊᓕᕆᒐᓗᐊᕐᓗᒋᑦ 
ᑐᓴᖅᑎᖃᑦᑕᕐᓗᒋᑦ. 
 
ᐊᒻᒪᑦᑕᐅᖅ, ᓂᕈᐊᕈᓐᓇᑎᐊᕐᓗᖓ ᓇᓕᐊᓐᓄᑦ 
ᐃᖏᕐᕋᓯᓂᐊᕆᐊᔅᓴᖅ. ᑕᒪᓐᓇ ᐊᔪᕆᓇᒎ. 
ᐱᒡᒐᓇᖅᑐᐊᓗᓐᓂᒃ ᐋᖅᑭᔅᓯᖃᑦᑕᕆᐊᖃᖅᓯᒪᔪᖓ 
ᐊᓂᒍᖅᓯᒪᔪᓂᒃ. ᑐᑭᓯᒃᑲᓐᓂᕈᑏᑦ ᐱᓯᒪᔭᕗᑦ 
ᐊᑐᑦᑎᐊᕋᓱᓪᓗᒋᑦ ᐃᓱᒪᑖᓲᖑᒐᑦᑕ. 
ᐱᑯᑦᑐᓐᓂᕋᐃᒐᑦᑕᓗ 
ᐱᑯᑦᑐᑦᑐᒥᓂᐅᓂᕋᑦᑎᐊᒻᒪᕆᐊᖃᑦᑕᕈᓐᓇᖅᑐᖓ, 
ᖃᓄᖅ, ᑕᐃᒪᐃᖃᑦᑕᖅᓯᒪᓪᓗᖓᓗ 
ᑕᐃᒪᐃᒋᐊᖃᕋᐃᒐᒪ. 
  
ᐄ, ᐊᑐᖅᓯᒪᔭᒃᑲ ᑖᒃᑯᐊ ᖃᐅᔨᒪᔭᐅᒻᒪᑕ 
ᓇᓗᓇᓐᖏᑦᑐᑦ. ᐊᒻᒪ ᒪᓕᒐᓕᐅᖅᑎᐅᖃᑎᒃᑲ 
ᑖᒃᑯᓂᖓ ᕿᒥᕐᕈᐊᖁᔭᕋᓗᐊᒃᑲ 
ᐊᖏᖃᑎᖃᕐᓗᑎᓪᓗ ᐅᕙᑦᑎᓐᓂᒃ. 
 
(ᑐᓵᔨᑎᒎᕈᓐᓃᖅᑐᖅ) ᓂᕈᐊᑦᑕᐅᓐᓂᕈᒪ 
ᐊᒃᓱᕈᕐᓗᖓ ᐱᓕᕆᕼᐆᓪᓗᖓ ᐱᓂᐊᕐᒥᒐᒪ. ᑖᒃᑯᐊ 
ᓄᓇᕗᒻᒥᐅᓗᒃᑖᖅ ᐃᑲᔪᕈᐊᕋᑉᑭᑦ ᓱᓕ. ᑖᒃᑯᐊ 
ᐊᔪᓐᖏᓐᓂᕋ ᓄᓇᕗᒻᒥᐅᓄᑦ ᑐᓂᔾᔪᑎᒋᓗᒍ 
ᐊᒃᓱᕈᕐᓗᖓ ᐱᓕᕆᒐᔭᖅᑐᖓ ᒥᓂᔅᑕᐅᓂᕐᒥᒃ. ᒪ’ᓇ, 
ᐅᖃᖅᑏ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᓂᕈᐊᕋᔅᓴᐅᒻᒥᔪᒧᑦ ᐊᓯᐊᓄᑦ ᒥᔅᑕ ᓯᒪᐃᓚᒃ 
ᓂᓪᓕᐊᒍᓐᓇᖅᓯᒻᒥᔪᖅ. 
 
ᓯᒪᐃᓚᒃ: ᒪ’ᓇ, ᐅᖃᖅᑏ. ᐅᓐᓄᒃᓴᒃᑯᑦ 
ᑲᑎᒪᔨᐅᖃᑎᒃᑲ, ᖃᒪᓂ’ᑐᐊᕐᒥᐅᑕᓪᓗ 
ᐅᑉᓗᖃᑦᓯᐊᕐᓂᐊᖅᐳᓯ. ᑭᐅᕋᓐ ᓄᑕᕋᖅ ᒪ’ᓈᖅᐸᒋᑦ. 
ᖁᔭᓐᓇᒦᒃ ᒥᓂᔅᑕᐅᓂᕐᒧᑦ ᒥᓂᔅᑕᓐᖑᕋᕋᔭᕐᒪᖔᕐᒪ 
ᐊᐱᕆᓚᐅᕋᕕᓐᖓ. 
 
(ᑐᓵᔨᑎᒎᓕᖅᑐᖅ) ᓯᕗᓪᓕᖅᐹᒥᒃ ᐃᓅᓪᓗᖓᐃᓛᒃ 
ᐊᑐᖅᓯᒪᔭᒃᑲ ᐅᖃᐅᓯᕆᓗᒋᑦ 
ᖃᒪᓂ’ᑐᐊᕐᒥᐅᑕᐅᓯᒪᔪᖓ ᐃᓅᓯᓕᒫᓐᓂ 
ᐊᕐᕌᒍᓪᓗᐊᕐᒥᒃ ᔭᓗᓇᐃᑉ-ᒦᓚᐅᖅᓯᒪᒐᓗᐊᖅᑐᖓ.  
 
ᐱᖓᓱᐊᖅᑎᖅᑐᖓ ᕼᐊᒻᓚᒃᑯᓐᓄᑦ 
ᓂᕈᐊᖅᑕᐅᓯᒪᔪᖓ, ᒪᐃᔭᒧᓪᓗ 
ᑐᖏᓕᐅᓚᐅᖅᓯᒪᓪᓗᖓ. ᖃᒪᓂ’ᑐᐊᕐᒥ 
ᐃᓪᓗᓕᕆᔨᒃᑯᑦ ᑲᑎᒪᔨᖏᓐᓄᑦ ᐱᖓᓱᐊᖅᑎᖅᑐᖓ 
ᑲᑎᒪᔨᐅᓯᒪᒻᒥᔪᖓ ᑭᖑᓪᓕᖅᐹᖓᓂᒃ 
ᓄᖅᑲᕆᐊᖃᔪᔪᖓ ᑭᓯᐊᓂ ᒪᓕᒐᓕᐅᖅᑎᕈᕋᒪ. 
 
ᐊᒻᒪ ᑐᑦᑕᕐᕕᐅᖃᑦᑕᓚᐅᖅᓯᒪᒻᒥᔪᖓ 
ᑐᑦᑕᕐᕕᓕᕆᔨᐅᓪᓗᖓ ᐋᒡᓃᑯ ᐄᒍᓪ-ᒃᑯᓐᓄᑦ 
ᑕᐃᑯᓐᖓᕋᑖᕐᒥᓂᐅᑎᓪᓗᒋᑦ. ᐊᒥᓱᐊᓗᓐᓂᑦ 
ᐱᓕᕆᑎᑕᐅᖃᑦᑕᔪᔪᒍᑦ ᐃᓄᐃᑦ 
ᐊᑦᑐᖅᑕᐅᓂᖏᓐᓂᒃ ᒪᑭᒪᐅᑏᓪᓗ 
ᐊᑦᑐᖅᑕᐅᓂᖏᓐᓂᒃ ᐅᖃᐅᓯᖃᖃᑦᑕᑎᓪᓗᒋᑦ. 
ᓄᓇᓕᓐᓂ ᑐᑦᑕᕐᕕᒃ 
ᑲᑎᒪᔨᕋᓛᖏᓐᓃᖃᑕᐅᓚᐅᖅᓯᒪᒻᒥᔪᖓ 
ᐊᕇᕙᒃᑯᓐᓄᑦ ᓄᖑᔪᐃᑦᑐᖅᓯᐅᓚᐅᖅᓯᒪᒻᒪᑕ 
ᖃᒪᓂ’ᑐᐊᑉ ᖃᓂᒋᔭᕈᓗᐊᓂ. ᓄᓇᓕᓐᓂ 
ᑲᑐᔾᔨᖃᑎᖃᕈᒪᓚᐅᖅᓯᒪᒻᒪᑕ ᓇᒻᒥᓂᖃᐅᑎᒥᒃ. 
 
ᐃᓄᐃᑦᑕᐅᖅ ᐊᑐᓕᖅᑎᑦᑎᔨᖏᓐᓄᑦ 
ᐸᕐᓇᐃᔨᖏᓐᓄᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᒃ 
ᐱᓕᕆᔪᒻᒥᔪᖓ ᐊᕙᑎᓂᒃ ᐊᕐᕌᒍᓄᑦ 
ᐃᓕᕝᕕᒋᔭᕕᔾᔪᐊᕌᓗᒋᔪᔭᕋ ᐊᓯᔾᔩᒍᓐᓇᔪᔪᒍᓪᓗ 
ᐊᒥᓲᓂᖅᓴᓂᒃ 

ᐃᓄᓐᓂᒃ ᐃᖅᑲᓇᐃᔭᓕᖅᑎᑦᑎᒍᓐᓇᔪᓪᓗᑕ 
ᖁᓪᓕᑯᓐᓄᑦ. 
 
ᑖᓐᓇ ᐅᐱᒋᓪᓚᕆᑦᑐᒍᓗ. ᐊᒻᒪᑦᑕᐅᖅ, 
ᑮᓇᐅᔾᔭᔅᓴᓇᖓ ᐃᑲᔪᖅᑎᕈᓚᐅᖅᓯᒪᒻᒥᔪᖓ 
ᓯᐊᕐᕆᔮᖅᑎᐅᔪᓄᑦ ᐊᒻᒪᑦᑕᐅᖅ ᐸᖅᓴᐃᔨᐅᔪᓄᑦ. 
 
ᐅᖃᐅᓯᕆᖅᑲᐅᒐᒃᑯ ᖁᓪᓕᒃᑯᓐᓄᑦ 
ᐃᖅᑲᓇᐃᔭᓚᐅᖅᓯᒪᓂᕋᖅᑐᖓ. ᑕᓪᓕᒪᓂᒃ 
ᐊᐅᔭᐅᑎᓪᓗᒍ ᓄᓇᕗᒻᒥ ᓄᓇᓕᓕᒫᐸᓗᖏᓐᓄᑦ 
ᐊᐅᓪᓚᖃᑦᑕᕈᓐᓇᔪᒐᒪ, ᐱᖓᓱᑐᐊᑦ ᓄᓇᓖᑦ 
ᐅᐸᔅᓯᒪᓐᖏᑕᒃᑲ. ᑕᐃᒃᑯᐊ ᐅᐸᒐᓱᖃᑦᑕᔪᔭᕋᓗᐊᕗᑦ 
ᓯᓚ ᓈᒻᒪᒍᓐᓇᖃᑦᑕᔪᓐᖏᒻᒪᑦ. 
 
ᑕᑯᓯᒪᔪᖓ ᐊᒥᓱᐊᓗᓐᓂᑦ ᐊᐅᓪᓚᖃᑦᑕᖅᑐᖓ 
ᐅᕙᓂᓗ ᓇᓗᓇᐃᖃᑦᑕᖅᓯᒪᓪᓗᒋᑦ 
ᐃᑲᔪᕈᑎᒋᒐᓱᖃᑦᑕᖅᓯᒪᓪᓗᒋᓪᓗ ᐱᒋᐊᓕᕗᑦ 
ᐅᖃᐅᓯᕆᓪᓗᒋᑦ. ᓄᓇᕗᓕᒫᖅ ᐃᓱᒪᒋᒋᐊᖃᕋᑦᑎᒍᑦ 
ᓯᐊᒻᒪᔅᓯᒪᔪᕕᔾᔪᐊᕌᓘᒐᓗᐊᖅᑐᒍᑦ ᑭᓯᐊᓂ ᐊᔾᔨᒌᓂᒃ 
ᐱᔪᒪᓂᖃᐅᕋᑦᑕ. ᒪᑐᐃᖓᑦᑎᐊᕋᔭᐊᖅᑐᖓ 
ᐱᓕᕆᖃᑎᖃᖃᑦᑕᕐᓗᖓ ᑭᒃᑯᑐᐃᓐᓇᕐᓂᒃ 
ᐊᖏᖃᑎᖃᖃᑦᑕᕐᓗᖓᓗ 
ᑲᑐᔾᔨᖃᑎᖃᖃᑦᑕᕐᓗᖓᓗ. 
  
ᒥᓂᔅᑕᐅᓪᓗᖓ ᓯᕗᓪᓕᐅᑎᒃᑲᔭᖅᑕᕋ ᐃᓐᓇᑐᖃᕐᓂᒃ 
ᐸᖅᑭᑦᑎᓂᖅ, ᖃᓄᖅ ᐱᐅᓂᖅᓴᒃᑯᑦ 
ᐸᖅᑭᔭᐅᒍᓐᓇᕐᒪᖔᑕ ᐱᓕᕆᐊᖃᕋᓱᓪᓗᖓ. 
ᑲᒪᒋᔭᐅᖏᓐᓇᕆᐊᖃᕐᖓᑦ ᑕᒪᓐᓇ. 
ᐃᓱᒪᔅᓴᖅᓯᐅᕈᑎᖃᖃᑦᑕᕆᐊᖃᓕᕋᑦᑎᒍᑦ 
ᑐᐊᕕᕐᓇᕐᓂᖓ ᐃᓱᒪᒋᓗᒍ ᑲᑐᔾᔨᖃᑎᒌᓐᓂᒃᑯᓪᓗ 
ᐱᓕᕆᐊᕆᒐᓱᓪᓗᒍ ᐊᑐᕐᓗᑕ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ. 
 
ᐊᒥᓱᐊᓘᒻᒪᑦ ᓄᓇᓖᑦ ᓄᓇᕗᒻᒥ ᐃᓐᓇᑐᖃᖁᑎᓖᑦ 
ᐊᐅᓪᓚᕆᐊᖃᓐᖏᑦᑐᓂᒃ, 
ᐊᐅᓪᓚᒋᐊᖃᓐᖏᑦᑑᒐᓗᐊᓂᒃ 
ᐊᖏᕐᕋᖅᓯᒪᒋᐊᖃᖅᑑᒐᓗᐊᓂᒃ. 
ᖃᐅᔨᓴᕆᐊᖃᖅᑐᒍᑦ ᖃᓄᐃᑦᑐᓂᒃ ᐱᖁᑎᕐᔪᐊᓂᒃ 
ᓴᖅᑭᖅᑎᕆᒍᓐᓇᕐᒪᖔᑦᑕ ᐃᑲᔫᑎᒋᔪᓐᓇᑕᑦᑎᓐᓂᒃ. 
ᖃᐅᔨᓴᕆᐊᖃᖅᑕᕗᑦ ᑕᒪᓐᓇ 

ᐱᓕᕆᐊᕆᓕᕐᓗᑎᒍᓗ ᐃᓐᓇᑐᖃᕗᑦ ᐱᔾᔪᑎᓗᒋᑦ. 
 
ᐊᓯᐊᑦᑕᐅᖅ ᓯᕗᓪᓕᐅᑎᒃᑲᔭᕐᒥᔭᕋ ᒥᓂᔅᑕᕈᕈᒪ, 
ᒥᓂᔅᑕᐅᖃᑎᒃᑲ ᓯᓚᑦᑐᓴᕐᕖᑦ ᐃᓐᓇᐃᑦ ᐃᓕᓴᕕᖏᑦ 
ᓄᓇᓕᓐᓂ, ᑕᐃᒪᐃᑦᑐᓖᓐᓇᐅᒐᑦᑕ 
ᖃᓄᐃᑦᑐᑲᓐᓂᕐᓂᒃ ᐃᓕᓐᓂᐊᕋᔅᓴᕐᓂᒃ 
ᐃᓕᓯᔪᖃᖃᑦᑕᕈᓐᓇᕋᔭᕐᒪᖔᖅ. ᐊᒥᓱᐊᓗᐃᑦ 
ᐅᔭᕋᓐᓂᐊᕐᕕᓐᓂ ᐃᖅᑲᓇᐃᔭᕈᒪᖃᑦᑕᕋᓗᐊᕐᖓᑕ 
ᑭᓯᐊᓂ ᐃᓕᓐᓂᐊᖅᓯᒪᓐᖏᓗᐊᖅᑐᑎᒃ 
ᐱᓕᒻᒪᓴᖅᑕᐅᓯᒪᓐᖏᓗᐊᖅᑐᑎᒃ. ᐅᓪᓗᑯᓪᓗ 
ᐃᓕᓴᔭᖅᑐᖃᑦᑕᕈᓐᓇᕋᑎᒃ ᐃᖅᑲᓇᐃᔮᖃᕋᒥᒃ. 
ᐅᓐᓄᒃᑯᖔᖅ ᐃᓕᓴᔪᖃᖃᑦᑕᕈᓐᓇᖅᑲᑦ 
ᖃᓄᖅᑑᕐᓂᖅ ᐊᑐᕐᓗᒍ ᑕᒪᓐᓇ 
ᓴᖅᑭᕋᓱᐊᕈᓐᓇᕋᔭᕋᑦᑎᒍᑦ. 
 
ᐊᒥᓲᒻᒪᑕ ᐃᓄᐃᑦ ᐅᔭᕋᓐᓂᐊᕐᕕᒻᒥ ᐃᖅᑲᓇᐃᔭᖅᑐᑦ 
ᑮᓇᐅᔾᔭᓴᑦᑎᐊᖅᑐᑦ. ᑭᓯᐊᓂ, ᓇᒻᒥᓂᖅ 
ᐊᖏᕐᕋᖅᑖᕈᓐᓇᓐᖏᑦᑐᑦ. ᖃᐅᔨᓴᕆᐊᖃᖅᑕᕗᑦ 
ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᑕ 
ᓇᒻᒥᓂᖅ ᐊᖏᕐᕋᖅᑖᕋᓱᓐᓂᕐᒧᑦ ᐱᓕᕆᔾᔪᑎᒋᔭᖏᑦ. 
ᐊᒥᓱᐊᓗᐃᑦ ᐅᔭᕋᓐᓂᐊᕕᒻᒥ ᐃᖅᑲᓇᐃᔭᖅᑏᑦ 
ᑮᓇᐅᔭᖃᓕᕐᖓᑕ ᐃᓪᓗᑖᕈᑎᔅᓴᓂᒃ, 
ᐋᖅᑭᒋᐊᖅᑕᐅᕌᕐᔪᑉᐸᑦ ᐃᓪᓗᓕᕆᔨᕐᔪᐊᒃᑯᑦ 
ᐃᑲᔪᖅᑎᖏᑦ. 
 
ᒐᕙᒪᐅᓚᐅᖅᑐᖅ ᐱᓕᕆᓯᒪᔪᕕᔾᔪᐊᕌᓗᒃ 
ᐊᓯᔾᔩᓪᓗᑎᑦ ᒐᕙᒪᒥᑦ ᓄᓇᕗᒻᒥᐅᑕᓂᒃ 
ᐃᑲᔪᕋᓱᑦᑐᑎᒃ. ᑕᒪᓐᓇ ᑲᔪᓯᓂᐊᖅᑕᕋ. 
ᐊᓯᔾᔨᕆᐊᖃᖅᑐᖃᕋᐃᑉᐸᑦ ᐊᓯᔾᔩᖃᑦᑕᕐᓗᑕ. 
ᓯᕗᓪᓕᐅᑎᒐᔭᖅᑕᕗᑦ ᐊᔾᔨᒋᒻᒪᒋᑦ ᓯᕗᓪᓕᐅᖁᔪᔭᕗᑦ 
ᑲᑐᔾᔨᓗᑕ ᑐᑦᑕᕐᕕᓕᐅᖅᑎᓪᓗᑕ ᐃᖃᓗᒃᑑᑦᓯᐊᕐᒥ. 
ᐃᓪᓚᕋᔭᖃᑦᑕᔪᒐᓗᐊᖅᑐᒍᓂᓛᒃ ᐃᓛᓐᓂᒃᑯᑦ 
ᑎᑦᑎᒋᔭᐅᕙᑦᑐᖓᓗ ᑲᑎᑎᕆᒐᓱᑦᑎᓪᓗᑕ. 
 
ᖁᔭᓐᓇᒦᕈᒪᒋᔅᓯ ᐃᓱᒪᔅᓴᖅᓯᐅᕈᑎᖃᕈᓐᓇᕋᔅᓯ 
ᒥᓂᔅᑕᕈᖁᔭᐅᓂᐊᕐᒪᖔᕐᒪᓘᓐᓂᑦ. 



ᐱᖓᑦᓯᖅ, ᐊᐃᐳᕈ 20, 2022 ᓄᓇᕗᒻᒥ ᓯᕗᓕᖅᑏᑦ ᑲᑎᒪᓂᖓ  
 

 

5

ᖁᔭᓐᓇᒦᒃ, ᐃᔅᓯᕙᐅᑖᖅ. 
 

ᐊᐱᖅᓱᕐᓂᖅ ᒥᓂᔅᑕᒃᓴᓂᒃ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑖᒃᑯᐊ 
ᓂᕈᐊᕋᑦᓴᐅᔪᐃᑦ. ᒫᓐᓇ ᖃᓄᐃᓕᐅᕐᓂᐊᒪᖔᑉᓯ 
ᐊᐱᖅᓱᕐᓂᕐᒧᑦ ᓂᕈᐊᕋᒃᓴᐅᔪᓂᒃ ᓯᕗᓕᐅᖅᑎᒃᓴᓄᑦ. 
 
ᐊᑕᐅᓯᕐᒥᒃ ᐊᐱᕆᔪᓐᓇᕐᓂᐊᖅᑐᓯ ᓂᕈᐊᕋᒃᓴᐅᔪᓂᒃ. 
 
ᐃᒃᓯᕙᐅᑕᐅᓗᖓ, ᑕᒪᓐᓇ ᑲᒪᒋᓂᐊᖅᐸᕋ ᓇᓕᐊᒃ 
ᑭᐅᖃᑦᑕᕐᓂᐊᕐᒪᖔᑕ ᐊᐱᖅᑯᑎᓂᒃ ᐊᒻᒪ ᐃᑲᕐᕋᖓ 
ᑕᐅᑐᒡᓗᒍ ᐊᐱᖅᑯᑏᑦ ᑭᐅᔾᔪᑏᓪᓗ. 
 
ᐊᐱᖅᑯᑎᒃᓴᖃᖅᐱᓰ ᓂᕈᐊᒐᒃᓴᐅᔪᓄᑦ? ᒥᔅᑐ 
ᖃᐃᕐᓂᖅ. 
  
ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ, ᐅᐱᓐᓇᖅᐳᓯ ᓂᕈᐊᕋᑦᓴᐅᔪᐃᑦ. 
ᐊᐱᕆᔪᒪᔪᖓ, ᓲᖅ 
ᐃᓕᓐᓂᒃ ᓂᕈᐊᕆᐊᖃᖅᐳᖓ? ᖁᔭᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 
ᓯᒪᐃᓚᒃ. 
 
ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ, ᐊᐱᕆᖕᒪᑦ. ᐃᒃᓯᕙᖃᑕᐅᔪᒪᒐᒪᑦᑕᐅᖅ. 
 
>>ᐃᒡᓚᖅᑐᑦ 
 
ᐅᖃᖅᑲᐅᒐᒪ, ᖃᓄᖅ ᓄᓇᕗᒻᒥᐅᑦ 
ᐃᑲᔪᖅᐸᓪᓕᐊᓂᐊᖅᐱᑎᒍᑦ, ᖃᓄᖅ 
ᐱᓕᕆᖃᑎᒌᒍᓐᓇᖅᐱᑕ, ᖃᓄᖅ ᐊᑐᐃᓐᓇᐅᔪᐃᑦ 
ᑕᑯᒋᐊᕐᓗᒋᑦ ᐱᐅᓛᖑᔪᐃᑦ ᓄᓇᕗᒻᒧᑦ ᕿᒥᕐᕈᓗᒋᑦ, 
ᐱᔭᕆᐊᑐᔪᓂᒃ ᐱᔭᕆᐊᖃᕋᑉᑕ ᐱᔭᐅᔪᒪᔪᓂᒃ. 
ᑭᓯᐊᓂ ᑕᒪᒃᑯᐊ ᓴᖅᑭᑎᓐᓂᐊᕈᑎᒍ 

ᓄᓇᕗᑦ ᓯᕗᒧᐊᒋᐊᖃᖅᑕᕗᑦ ᑕᐃᒪᓐᓇ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑐ ᓴᕕᑲᑖᖅ. 
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓲᖅ 
ᓂᕈᐊᕆᐊᖃᖅᐱᓯ ᐅᕙᒻᓂᒃ. ᐅᕙᒻᓂᒃ 
ᐊᔪᓐᖏᓐᓂᒻᓂᒃ, ᐱᓕᕆᓯᒪᓂᒻᓂᒃ ᐱᔾᔪᑎᖃᖅᑐᖓ. 
 
ᐱᖓᓱᐃᑦ ᓇᑉᐸᐃᑦ ᐊᕐᕌᒍᐃᑦ 
ᒥᓂᔅᑐᓐᖑᑲᐅᑎᔪᓐᓇᖅᑐᒥᒃ ᒫᓐᓇ 
ᐃᓕᓐᓂᐊᕆᐊᖃᓐᖏᓪᓗᓂ ᓇᓕᐊᑐᐃᓐᓇᕐᒥᒃ 
ᑐᓂᔭᐅᒍᒪ ᐱᔨᑦᓯᕋᕐᓂᕐᒧᑦ ᐃᓕᓪᓗᒍ. ᑭᓯᐊᓂ 
ᐋᖅᑭᑦᓯᒪᓂᐊ ᒥᓂᔅᑐᐃᓪᓗ ᐊᐅᓪᓛᖃᑦᑕᕐᒪᖔᑕ 
ᐊᕕᑦᑐᖅᓯᒪᓂᕆᔨᖓᓐᓂᒃ ᑕᒪᓐᓇ ᖃᐅᔨᒪᒐᒃᑯ 
ᐅᕙᓐᓂᒃ. ᑕᐃᒪᐃᓕᐅᖅᓯᒫᓂᒃᑲᒪ.  
 
ᑕᐃᒪᓐᓇ ᐅᕙᓐᓄᑦ ᑕᕝᕙ ᑐᐊᕕᕐᓇᕐᓂᖅ. ᓯᑕᒪᑦ 
ᐊᕐᕌᒍᑦ ᕿᓚᒥᐊᓘᖃᑦᑕᕐᒪᑦ. 
ᒥᓂᔅᑑᑦᓯᐊᕈᓐᓇᖅᑐᖓ, ᐃᓕᓐᓂᐊᕈᓐᓇᖅᑐᖓ 
ᐱᓕᕆᑲᐅᑎᒋᔪᓐᓇᖅᑐᖓ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ, 
ᐃᒃᓯᕙᐅᑕᐅᓗᖓ ᓯᕗᓕᐅᖅᑏᑦ ᖁᔭᓐᓇᒦᒃ. 
ᐊᓕᐊᓇᐃᑦ. ᒥᔅᑐ ᒪᓕᑭ. 
 
ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓲᖅ 
ᓂᕈᐊᕋᔭᕐᒪᖔᑦ ᐊᐱᕆᓵᕐᒪᑦ. ᖁᔭᓐᓇᒦᒃ, 
ᐊᐱᖅᓱᕋᕕᑦ. ᐃᓕᑦᑐᔪᓐᓇᖅᑐᐃᓐᓇᐅᒐᑦᑕ 
ᐱᓕᕆᐊᒃᓴᓂᒃ. ᓯᕗᒧᑦ ᐱᓕᕆᐊᕆᖃᑦᑕᖅᓯᒪᔭᒃᑲ 
ᑖᒃᑯᐊ ᐅᕙᓐᓄᑐᐃᓐᓇᖅ ᑐᕌᖓᖃᑦᑕᖅᓯᒪᖏᒻᒪᑕ, 
ᐃᓅᖃᑎᒃᑲᓄᑦ ᐃᑲᔪᕋᓱᖕᓂᕐᒥᒃ 
ᐱᓕᕆᐊᖃᖃᑦᑕᖅᓯᒪᒐᒪ, ᐱᓕᕆᐊᕆᓯᒪᔭᒃᑲ ᑖᒃᑯᐊ 
ᐊᒥᓲᖕᒪᑕ. ᑖᓐᓇ ᐱᔾᔪᑎᒋᓪᓗᒍ 
ᐱᓕᕆᔪᓐᓇᕋᓱᒋᒐᒪ ᓂᕈᐊᖅᑕᐅᔪᒪᔪᖓ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᒻᒪ ᐊᐱᖅᑯᑦ. ᒥᔅ 
ᕿᓕᖅᑎ. 
 
ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᓪᓗᓯ. 
ᐅᐱᒋᕙᔅᓯᓗ ᓂᕈᐊᕋᔅᓴᐅᔪᓯ. ᑕᕝᕗᖓ 
ᐅᓇᒻᒥᒋᓐᖏᓚᔅᓯ, ᐅᐱᒋᕙᔅᓯ. 
 
ᐆᒥᖓᓕ ᐊᐱᖅᑯᑎᖃᕈᒪᔪᖓ. ᑕᐃᒪ ᑕᒫᓂ ᐃᓄᐃᑦ 
ᓄᓇᖓᓐᓂ ᑕᒪᓐᓇ ᓯᓚᕐᔪᐊᖅ, ᐃᓛ ᓄᓇᕐᔪᐊᖅ, 
ᓄᓇᒋᔭᕗᓪᓗ ᖃᓄᐃᓕᕙᓪᓕᐊᓂᖓ ᒪᓕᑦᑐᒍ, 
ᐊᓯᔾᔨᐸᓪᓕᐊᖏᓐᓇᕐᓂᖓ, 
ᑐᐊᕕᕐᓇᖅᓯᐸᓪᓕᐊᖏᓐᓇᕐᓂᖓ ᒪᓕᑦᑐᒍ. 
ᑕᒪᔅᓱᒥᖓ ᓄᓇᓖᑦ 
ᐃᑲᔪᖅᑕᐅᔭᕆᐊᖃᕐᓂᖏᑦ, 
ᑭᓱᖃᑦᑎᐊᕆᐊᖃᕐᓂᖏᑦ 
ᓈᒻᒪᒃᑲᓐᓂᖅᑎᑕᐅᔭᕆᐊᖃᓕᕐᓂᖏᑦ ᐱᔾᔪᑎᒋᓪᓗᒋᑦ. 
ᐆᑦᑑᑎᑕᖃᑦᑎᐊᓪᓚᕆᓚᐅᕐᒪᑦ ᒫᓐᓇ 
ᐅᑭᐅᖑᓚᐅᖅᑐᓂ ᓄᓇᓕᐅᔪᒥᒃ ᑭᒡᒐᑐᖅᑕᒪ 
ᐃᓚᖓᓐᓂᒃ ᓄᓇᓕᒃ. 
 
ᑖᓐᓇ ᐊᐱᖅᑯᑎᒋᓚᕿᕙᕋ. 
ᐃᓱᒫᓗᓐᓇᓪᓚᕆᑦᑐᖃᖅᑎᓪᓗᒍ. ᑕᒪᒃᑯᐊ 
ᓴᖅᑭᓚᐅᖏᒃᑲᓗᐊᖅᑎᓪᓗᒋᑦ ᐸᕐᓇᒍᔾᔨᒍᓐᓇᓂᕐᒥᒃ 
ᓄᓇᓖᑦ ᐋᖅᑭᔅᓯᒪᐅᑎᔅᓴᖏᑦ, 
ᐅᐸᓗᖓᐃᕈᑎᔅᓴᑲᓐᓂᖏᓐᓂᒃ, ᑭᓱᖃᕆᐊᖃᕐᓂᖏᑦ 
ᐊᑐᓪᓚᕆᑦᑐᓂᒃ, ᐱᕕᑐᔪᓂᓪᓘᓐᓂᑦ ᐃᓪᓗᓂᒃ, 
ᖃᓄᑐᐃᓐᓇᖅ. ᐱᒡᒐᓇᖅᑐᖅ ᐊᔅᓱᕈᕈᑎᒋᔭᕆᐊᖓ, 
ᐃᓛᒃ ᓴᖅᑭᑎᒐᓱᒋᐊᖓ ᑕᒪᔅᓱᒥᖓ ᐸᕐᓇᐃᓂᕐᒥᒃ, 
ᐸᕐᓇᒍᔾᔨᒍᓐᓇᓂᕐᒥᑦ, ᐋᔩᖃᑕᐅᓂᕐᒥᒃ 
ᑕᐅᑐᒐᖃᑦᑎᐊᕐᒪᖔᖅᐱᑦ, 
ᑕᐅᑐᒐᖃᑦᑎᐊᕈᓐᓇᖅᓯᒪᒻᒪᖔᖅᐱᓘᓐᓃᑦ, 
ᑕᑯᓐᓇᒐᖃᖅᓯᒪᒻᒪᖔᖅᐱᑦ ᐊᐱᖅᑯᑎᒋᔭᕋ. ᓄᓇᓖᑦ 
ᐃᑲᔪᖅᑕᐅᓪᓚᕆᖃᑦᑕᕆᐊᖃᕐᓂᐊᕐᓂᖏᑦ 
ᓇᓗᓇᕈᓐᓃᐸᓪᓕᐊᑐᐃᓐᓇᕐᖓᑕ ᓄᓇᕘᒥᐅᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 
ᓴᕕᑲᑖᖅ. 
 
ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. ᐄ, ᑖᒃᑯᐊ ᓄᓇᓖᑦ, 
ᑖᒃᑯᐊ ᒐᕙᒪᓐᓕᕆᔨᒃᑯᓐᓂ 
ᐱᓕᕆᐊᖃᑎᒋᔭᐅᖏᓐᓇᓱᖅᑐᖅ. ᑖᒃᑯᐊ ᓄᓇᓖᑦ 
ᑐᐊᕕᕐᓇᖅᑐᒥᒃ ᐸᕐᓇᐃᔨᖃᕐᒪᑕ, ᑕᐃᒃᑯᐊ 
ᓄᓇᓕᖕᓂ ᑐᐊᕕᕐᓇᖅᑐᖃᓕᖅᐸᑦ ᐸᕐᓇᐅᑦ. ᑖᒃᑯᐊ 
ᐱᓕᕆᐊᕆᔭᐅᖏᓐᓇᖅᑐᑦ ᒐᕙᒪᓕᕆᔨᒃᑯᓐᓄᑦ 
ᐊᒻᒪᓗ ᑖᒃᑯᐊ ᕼᐊᒻᓚᒃᑯᑦ 

ᐱᓕᕆᖃᑎᒋᔭᐅᖏᓐᓇᓱᖅᑐᑦ ᒐᕙᒪᒃᑯᓐᓄᑦ 
ᑐᐊᕕᕐᓇᖅᑐᖃᓕᖅᐸᑦ. ᐅᕝᕙᓘᕝᕙ ᓱᓇᑭᐊ 
ᓈᒻᒪᖏᑉᐸᑦ, ᐃᑲᔪᖅᑕᐅᒋᐊᖃᖅᐸᑕ, ᑖᒃᑯᐊ 
ᒐᕙᒪᒃᑯᑦ ᐃᑲᔪᐃᓐᓇᓱᖅᑐᖅ.  
 
ᑖᓐᓇ ᑕᐃᑲᓃᓕᕈᒪᑦᑕᐅᖅ ᑖᓐᓇ ᐃᑲᔪᖅᑐᒐᔭᖅᑕᕋ. 
ᑖᒃᑯᐊ ᓄᓇᓖᑦ ᓄᓇᕘᒥᐅᑕᐅᓗᑦᑖᕐᒪᑕ. 
ᓂᕈᐊᖅᑕᐅᒍᐊᓚᐅᖅᓯᒪᒐᑉᑕ ᓄᓇᕗᒻᒥᐅᓂᒃ 
ᐃᑲᔪᕈᐊᖅᖢᑕ ᐊᒻᒪ ᓂᕈᐊᖅᑕᐅᓚᐅᖅᖢᑕ. ᑖᒃᑯᐊ 
ᓄᓇᓖᑦ ᐊᖏᖃᑎᒋᔭᑎᑦ ᐃᑲᔪᖅᑕᐅᒋᐊᖃᖅᑐᑦ 
ᐊᒻᒪ ᐃᑲᔪᖅᑕᐅᑕᖅᑐᑦ. ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᒪᓕᑭ. 
 
ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ 
ᐊᐱᕆᒐᕕᑦ, ᑖᓐᓇ ᐊᐱᖅᑯᑎ. ᓄᓇᓖᑦ ᑕᒪᕐᒦᓛᒃ 
ᐊᑐᐊᒐᖃᕐᒪᑕ, ᑐᐊᕕᕐᓇᖅᑐᖃᓕᖅᑎᓪᓗᒍ ᐸᕐᓇᐅᑦ, 
ᐊᒻᒪ ᒐᕙᒪᒃᑯᓐᓂᑦ ᐃᑲᔪᖅᑕᐅᖏᓐᓇᕆᐊᖃᖅᖢᑎᒃ 
ᓄᓇᓖᑦ. ᑖᓐᓇ, ᐅᖃᖅᑲᐅᒐᒪ, 
ᖃᓄᐃᑦᑐᑐᐃᓐᓇᕐᓂᒃ ᐱᓕᕆᓂᑰᖃᑦᑕᖅᓯᒪᒐᒪ 
ᑐᐊᕕᕐᓇᖅᑐᓂᓘᓐᓃᑦ ᑐᐊᕕᕐᓇᖏᑦ, 
ᐱᓕᕆᐊᕆᔭᕆᐊᓕᖕᓂᒃ ᑖᓐᓇ 
ᑲᒪᒋᓇᓱᖃᑕᐅᓇᔭᖅᑕᕋ. ᓄᓇᓖᑦ ᒥᑭᓐᓂᖅᓴᐃᑦ 
ᐱᓗᐊᖑᐊᖅᖢᒋᑦ 
ᐃᑲᔪᖅᑕᐅᔭᕆᐊᖃᕐᓂᖅᓴᐅᖃᑦᑕᕐᒪᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑐ ᓯᒪᐃᓚᒃ. 
 
ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᖁᔭᓐᓇᒦᒃ, ᒥᔅ, ᕿᓕᖅᑏ ᐊᐱᖅᑯᑎᖕᓄᑦ. ᑕᒪᓐᓇ 
ᓄᓇᓕᓗᑦᑖᑦ, ᕼᐊᒻᓚᖑᔪᐃᑦ ᑐᐊᕕᕐᓇᖅᑐᒧᑦ 
ᑐᕌᖓᔪᒥᒃ ᐱᖃᖅᑐᐃᑦ, 
ᓄᑖᓐᖑᖅᑎᖅᑕᐅᖃᑦᑕᖅᑐᖅ. 
 
ᑕᒪᓐᓇ ᑲᔪᓯᔭᕆᐊᖃᖅᑐᖅ ᐱᓕᕆᐊᕆᔭᐅᓂᖓ. 
ᑕᒪᒃᑯᐊ ᖃᓄᖅ ᓄᓇᓖᑦ, ᐊᕕᑦᑐᖅᓯᒪᔪᐃᓪᓗ 
ᐱᔭᕆᐊᖃᕐᒪᖔᑕ. ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓄᑦ 
ᐊᓯᔾᔨᖅᐸᓪᓕᐊᓂᕐᓄᑦ ᓄᓇᓕᓐᓂᒃ 
ᐱᔨᑦᓯᕋᒃᑲᓐᓂᕈᓐᓇᕐᓂᕐᒧᑦ 

ᑐᐊᕕᕐᓇᖅᑐᓕᕆᓂᖅ, ᓯᓚᓗ ᐊᓯᔾᔨᖅᐸᓪᓕᐊᓂᖓ. 
ᑖᒃᑯᐊ ᐊᑐᐃᓐᓇᐅᓂᖅᓴᐅᓗᑎᒃ ᓄᓇᓕᖕᓂ 
ᐱᔨᑦᓯᕋᕐᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 
ᑰᕿᐊᖅ. 
 
ᕐᑰᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑐᓐᖑᕈᕕᑦ, ᐃᑲᔪᖅᑐᐃᓇᔭᖅᐱᓯ, ᐃᓐᓇᐃᑦ 
ᓄᓇᕗᑦ ᓯᓚᑖᓃᑦᑐᐃᑦ ᑖᒃᑯᐊ 
ᐅᑎᖅᑎᑕᐅᓂᖏᓐᓄᑦ ᓄᓇᕗᒻᒧᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᒪᓕᑭ. 
 
ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᔫᓯᐱ 
ᐊᐱᕆᔪᓐᓇᕋᕕᑦ. ᐄ, ᑖᒃᑯᐊ 
ᓂᕈᐊᕋᑦᓴᐅᑎᓪᓗᖓᐃᓛᒃ 
ᐊᒃᓱᕉᑎᒋᓂᐊᕐᓂᕋᓚᐅᕋᒃᑭᑦ ᐃᓐᓇᐃᑦ ᐊᖕᒪ 
ᐊᒃᓲᕉᑎᒌᓐᓇᕐᓂᐊᖅᖢᒍ, ᐊᒻᒪ 
ᓴᖅᑭᖃᑕᐅᖃᑦᑕᖅᓯᒪᓚᐅᖅᖢᒍ ᐃᖃᓗᒃᑑᑦᓯᐊᕐᒥ 
ᑖᓐᓇ ᐃᓐᓇ ᑲᒪᒋᔭᐅᑦᑎᐊᕆᐊᖃᕐᓂᖏᑦ ᐅᓇ 
ᐅᖃᐅᓯᕆᔪᒪᒃᑲᓐᓂᖅᖢᒍ. ᒫᓐᓇ ᐃᓐᓇᕆᓕᖅᑕᕗᑦ 
ᑖᒃᑯᐊ ᐃᓕᓐᓂᐊᕆᐊᖃᑦᑕᕐᓂᑰᖕᒪᑕ 
ᐊᐅᓪᓚᖅᑎᑕᐅᒃᑲᓐᓂᖃᑦᑕᖁᓐᖏᖦᖢᒋᑦ 
ᐊᐅᓪᓚᖅᑎᑕᐅᓐᖏᑦᑐᓐᓇᖅᐸᑕ ᓄᓇᕗᒻᒥ 
ᐊᖏᕐᕋᖅᓯᒪᔪᓐᓇᖅᐸᑕ 
ᐊᖏᕐᕋᖅᓯᒪᖁᓪᓚᕆᓕᕋᓗᐊᕋᒃᑭᓪᓕ ᐅᕙᖓ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓯᒪᐃᓚᒃ. 
 
ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. ᒪ’ᓇ ᒥᔅᑕ ᖂᑭᐊᖅ 
(ᑐᓵᔨᑎᒎᓕᖅᑐᖅ) ᐊᐱᖅᑯᑎᒧᑦ. ᐄ, 
ᐃᑲᔪᖅᑐᐃᑦᓯᐊᖅᑐᖓ ᐃᓐᓇᐃᑦ 
ᐅᑎᖅᑎᑕᐅᓂᖏᓐᓂᒃ ᓄᓇᕗᒻᒧᑦ. ᑖᓐᓇ 
ᓯᕗᓪᓕᖅᐹᖑᓚᐅᕐᒥᔪᖅ ᓂᕈᐊᒐᒃᓴᐅᒐᒪ ᐃᓐᓇᐃᑦ 
ᐱᔾᔪᑎᒋᓗᒋᑦ. 
 
ᒐᕙᒪᐅᓪᓗᑕ ᑕᑯᔭᕆᐊᖃᖅᑐᒍᑦ 
ᐊᔾᔨᒋᔭᐅᓐᖏᑦᑐᓂᒃ ᐃᓐᓇᐃᑦ 
ᑲᒪᒋᔭᐅᑦᓯᐊᕐᓂᖏᖕᓄᑦ ᐅᑉᓗᒥ 
ᓄᓇᕗᒻᒥᑐᐃᓐᓇᐅᓐᖏᑦᑐᖅ ᓄᓇᓕᖏᖕᓂᑦᑕᐅᖅ 
ᖃᓄᑐᐃᓐᓇᖅ ᐊᑭᑐᔪᐃᑦ ᐊᖏᔪᐃᑦ 

ᑲᒪᒋᔭᐅᕝᕕᐅᔪᐃᑦ ᐅᒡᕙᓘᓐᓃᑦ ᐊᖏᕐᕋᒥᖕᓂᒃ 
ᑲᒪᒋᔭᐅᔪᓐᓇᕐᓂᖏᓐᓂᒃ. ᐊᖏᕐᕋᒥ ᐸᖅᑭᑦᑎᓂᕐᒧᑦ 
ᐱᔨᑦᑎᕋᐅᑎᓂᒃ ᐊᑐᕐᓗᑕ ᑕᒪᓐᓇ ᑕᐃᒪᓐᓇ 
ᐱᔨᑦᓯᕋᕈᓐᓇᖅᑐᓂᒃ ᐱᑕᖃᓚᐅᖅᐸᑦ ᑕᐃᒪᓐᓇ 
ᐱᑕᖃᖅᑑᒐᓗᐊᖅ ᐊᖏᕐᕋᒥ ᐸᖅᑭᑦᑎᔩᑦ 
ᐃᖅᑲᓇᐃᔭᖅᑏᑦ ᐋᖅᑭᒋᐊᕈᓐᓇᕈᑎᒃᓴᓄᑦ ᑖᒃᑯᐊ 
ᓄᓇᕗᒻᒥᐅᑦ ᐊᖏᕐᕋᖅᓯᒪᑎᓪᓗᒋᑦ. ᑖᓐᓇ 
ᐊᐱᖅᑯᑕᐅᖅᑲᐅᖕᒪᑦ ᑕᐃᒪᓐᓇᐃᓕᖅᑲᐅᒐᕕᑦ 
ᑐᑭᓯᒍᒃᑯ ᐊᐱᖅᑯᑏᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᑎᔨᒍᑦ): ᖁᔭᓐᓇᒦᒃ. ᒥᔅᑕ 
ᓴᕕᑲᑖᖅ. 
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᑉᑕ ᐃᑲᔪᖅᑐᐃᓗᒃᑖᑦᓯᐊᖅᑐᒍᑦ ᑖᒃᓱᒥᖓ 
ᐅᑎᖅᑎᑦᓯᓂᕐᒥᒃ ᑭᓯᐊᓂ ᑖᒃᑯᐊ 
ᑲᒪᒋᔭᐅᕝᕕᖃᑦᓯᐊᕆᐊᖃᖅᑐᐃᑦ 
ᐅᑎᖅᑎᑦᑎᓂᐊᕋᑦᑎᒍᑦ. ᑐᕌᖅᑕᕗᑦ ᒪᓕᒡᓗᒍ, ᑖᓐᓇ 
ᐸᕐᓇᒃᑕᐅᕙᓪᓕᐊᔪᖅ ᑕᒪᑉᑕ ᐃᑲᔪᖅᑐᐃᔪᑦ 
ᓄᓇᕗᒻᒧᑦ ᐅᑎᖅᑎᑕᐅᓂᖏᓐᓂᒃ. ᑖᓐᓇ 
ᐊᔪᕐᓇᓐᖏᑦᑐᖅ ᑭᐅᓇᓱᓪᓗᒍ ᐄ, ᓲᖃᐃᒻᒪᑦ 
ᐃᓐᓇᐃᑦ ᐅᑎᖅᑎᑕᐅᓂᖏᑦ. ᑭᓯᐊᓂ, 
ᐅᑎᕐᓂᐊᕈᑎᒃ ᑲᒪᒋᔭᐅᑦᓯᐊᕆᐊᖃᖅᑐᑦ ᑖᓐᓇ 
ᑐᕌᖅᑕᕗᑦ ᐊᑐᕐᓗᒍ ᐃᓐᓇᐃᑦ ᐅᑎᖅᑎᒍᓐᓇᖅᑕᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
  

ᓂᕈᐊᕐᓂᖅ ᒥᓂᔅᑕᒃᓴᒥᒃ 
 
ᐃᒃᓯᕙᐅᑕᖅ (ᑐᓵᑎᔨᒍᑦ): ᖁᔭᓐᓇᒦᒃ. 
ᐊᐱᖅᑯᑎᒃᓴᐃᑦ ᓂᕈᐊᒐᒃᓴᐅᔪᓄᑦ? ᐱᑕᖃᕈᓐᓃᕐᒪᑦ. 
ᒫᓐᓇ ᐃᓱᓕᓪᓗᓂ ᑕᒪᓐᓇ ᓂᕈᐊᕐᓂᕐᒧᑦ. 
 
ᑕᒪᒃᑯᐊ ᓂᕈᐊᕈᑕᐅᔪᐃᑦ ᐃᒃᓯᕙᐅᑕᑉᓯᖕᓂᒃ 
ᓂᕈᐊᕐᓗᓯ ᑖᒃᑯᐊ ᑕᒡᕗᖓ ᓂᕈᐊᕐᕕᖕᒧᑦ 
ᑲᐅᑦᑎᖃᑦᑕᕐᓗᒋᑦ.  
 
ᖁᔭᓐᓇᒦᒃ. ᑖᒃᑯᐊ 

ᓈᓴᖅᑕᐅᔭᖅᑐᕐᓂᐊᕐᒪᑕ. ᑖᒃᑯᐊ ᑲᑎᒪᔩᑦ 
ᐅᑕᖅᑭᔪᓐᓇᖅᑐᓯ ᐅᑎᕐᓂᐊᖅ ... 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:00-ᒥ 
ᐊᒻᒪᓗ ᐱᒋᐊᒃᑲᓐᓂᖅᑐᓂ 15:08-ᒥ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓐᖓᓱᒋᔅᓯ 
ᐅᑎᕋᔅᓯ. ᖁᔭᓐᓇᒦᒃ, ᒪᓕᒐᓕᐅᖅᑏᑦ. ᑖᓐᓇ 
ᓯᕗᓕᖅᑎᓂᒃ ᓂᕈᐊᖅᖠᕐᓂᖅ ᐱᔭᕇᕐᒪᑦ ᐊᒻᒪᓗ 
ᖃᐅᔨᒃᑲᐃᔪᒪᓪᓗᖓ ᒪᓕᒐᓕᐅᖅᑎᓂᒃ ᑖᓐᓇ ᒥᔅᑕ 
ᓯᒪᐃᓚᒃ ᓂᕈᐊᖅᑕᐅᖕᒪᑦ ᒥᓂᔅᑕᐃᑦ ᑲᑎᒪᔨᖏᓐᓄᑦ 
ᐃᓕᓂᐊᓕᖅᖢᓂ. 
 
>>ᐸᑦᑕᑐᖅᑐᑦ 
 
ᐊᒻᒪᓗ ᐱᖁᔨᕗᖔᕈᒻᒥᒃ ᐱᒋᐊᖅᑎᑦᑎᓂᐊᖅᐳᒍᑦ 
ᑕᒪᑐᒪᓂ ᐅᓐᓄᒃᓴᖅ ᓇᓗᓇᐃᖅᑕᐅᓪᓚᕆᖁᓪᓗᒍ 
ᐱᖁᔨᕗᖔᖅᑎᒍᑦ ᓂᕈᐊᖅᑕᐅᓗᓂᓗ ᒥᔅᑕ 
ᓯᒪᐃᓚᒃ. 
 
ᑕᐃᒪ ᐱᖁᔨᕗᖔᕐᒥᒃ ᑕᑯᔪᒪᓕᕐᒥᔪᖓ ᑖᒃᑯᐊ 
ᐃᒋᑕᐅᔪᓐᓇᖁᓪᓗᒋᑦ ᓂᕈᐊᕈᑏᑦ. ᔪᐊᔾ 
ᐱᖁᔨᕗᖔᖅᐳᖅ. ᒥᔅᑕ 
ᕼᐃᒃᔅ. 
 
ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐱᒋᐊᖅᑎᑦᑎᕗᖓ ᑖᒃᑯᐊ ᓂᕈᐊᕈᑏᑦ 
ᐃᒋᑕᐅᖁᓪᓗᒋᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ 
ᐊᐃᑉᐲᔪᖅ. ᐊᒻᒪᓗ ᑖᒃᑯᐊ ᐃᒋᑕᐅᓂᐊᓕᖅᐳᑦ. 
ᒥᓂᔅᑕᓐᖑᓵᖅᑐᖅ ᒥᔅᑕ ᓯᒪᐃᓚᒃ ᓇᐃᓈᕐᓗᒍ 
ᓂᓪᓕᑲᐃᓐᓇᖁᔭᕋ. ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 
ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑏᑦ. ᓲᕐᓗ 
ᓱᓕᓐᖏᑦᑐᖅ. ᒪᓕᒐᓕᐅᖅᑎᑐᐃᓐᓇᐅᓯᒪᓪᓗᖓ 
ᐊᒻᒪᓗ ᐃᓕᑉᐹᓪᓕᐅᑎᒋᓯᒪᔭᒃᑲ ᑕᐃᒪᓐᖓᓂᑦ 
ᓂᕈᐊᖅᑕᐅᓚᐅᕋᒪ ᐊᑐᖃᑦᑕᕐᓂᐊᖅᑕᒃᑲ 
ᒥᓂᔅᑕᐅᓗᖓ ᓄᓇᕗᒻᒥᐅᓄᑦ ᐱᔨᑦᑎᕐᓗᖓ ᐊᒻᒪᓗ 
ᖁᕕᐊᓱᒃᑐᖓ ᒥᔅᑕ ᓴᕕᑲᑖᖅ ᑖᓐᓇ 
ᒪᓕᒐᓕᐅᖅᑎᓐᖑᖅᓯᒪᓕᕋᒪ ᐊᒻᒪᓗ 
ᐃᓕᑉᐹᓪᓕᐅᑎᒋᓯᒪᔭᒃᑲ ᑕᐃᒪᓐᖓᓂᑦ 
ᓂᕈᐊᖅᑕᐅᓚᐅᕋᒪ. ᐊᑐᖃᑦᑕᕐᓂᐊᖅᑕᒃᑲ 
ᒥᓂᔅᑕᐅᓗᖓ ᓄᓇᕗᒻᒥᐅᓄᑦ ᐱᔨᑦᑎᕐᓗᖓ ᐊᒻᒪᓗ 
ᖁᕕᐊᓱᒃᑐᖓ ᒥᔅᑕ ᓴᕕᑲᑖᖅ ᑖᓐᓇ 
ᒪᓕᒐᓕᐅᖅᑎᓐᖑᖅᓯᒪᓕᕋᒪ 
ᐃᓕᑉᐹᓪᓕᐅᑎᒋᓪᓚᕆᒃᑲᒃᑯ. ᑕᐃᒃᑯᐊ 

ᐃᓕᑉᐸᓪᓕᐊᔭᒃᑲ ᐊᑐᖃᑦᑕᕐᓂᐊᖅᑕᒃᑲ ᐊᒻᒪᓗ ᒥᔅᑕ 
ᒪᓕᑭ ᖁᔭᓐᓇᒦᕆᓪᓗᒍ. 
ᐅᖃᓪᓚᖃᑎᒌᕈᓘᔭᖃᑦᑕᖅᓯᒪᒐᓐᓄᒃ ᑕᐃᒪᓐᖓᓂᒃ 
ᒪᓕᒐᓕᐅᖅᑎᓐᖑᓚᐅᕋᓐᓄᒃ. ᐊᒻᒪᓗ, ᑖᔅᓱᒪᓐᖓᑦ 
ᒥᔅᑕ ᒪᓕᑭᒥᒃ ᐃᓕᑉᐹᓪᓕᖅᓯᒪᓪᓚᕆᑦᑐᖓ. 
 
ᓄᓇᕗᑦ ᐅᖓᓯᒌᒃᑑᒐᓗᐊᑦ ᑭᓯᐊᓂ 
ᐅᓄᓐᖏᑦᑐᑯᓘᔪᒍᑦ ᑭᓐᖒᒪᔭᕗᓪᓗ ᑕᒪᒃᑯᐊ 
ᐅᓄᕈᓘᔭᖅᖢᑎᒃ. ᓄᓇᕗᒻᒥᐅᑦ 
ᑲᑐᔾᔨᖃᑎᒌᖕᓂᒃᑰᖃᑎᒋᓪᓗᒋᑦ ᐱᓕᕆᔪᒪᔪᖓ. 
ᐊᒻᒪᓗ, ᖁᕕᐊᓇᕐᓂᐊᖅᑐᐊᓗᒃ ᐊᕐᕌᒍᑦ ᐱᖓᓱᑦ 
ᓇᑉᐸᖓᓄᓪᓗ ᐃᓕᓯᒪᓗᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓯᒪᐃᓚᒃ, ᐊᒻᒪᓗ ᖁᕕᐊᓲᑎᒋᕙᒋᑦ. 
 
ᐅᑎᕐᓂᐊᖅᐳᒍᑦ 3:45-ᒧᐊᖅᐸᑦ ᐅᓐᓄᓴ. ᓄᓇᕗᑦ 
ᓯᕗᒃᑲᑦᑕᖅᑎᐅᓂᕐᒧᑦ ᓂᕈᐊᖅᖠᕐᓂᖅ ᐃᓱᓕᑉᐳᖅ. 
 
>>ᑲᑎᒪᓂᖅ ᓄᖅᑲᖅᑐᖅ 15:11-ᒥ



 

 

 


